


Testimi për të pasur kontakt gjatë vizitave sociale 
Kam kënaqësinë t'ju informoj se ne do të lejojmë kontaktin fizik gjatë vizitave për vizitorët që kanë një test me rezultatin negativ për COVID.
Ne kemi kryer prova pilot për kontaktin në disa burgje dhe kemi pasur disa komente shumë pozitive.Ne e dimë se mungesa e kontaktit me të dashurit tuaj ka qenë një nga pjesët më të vështira të COVID, ndaj ne jemi të lumtur që këto rezultate nga këto prova pilot do të thonë se ne mund t'i përmirësojmë vizitat për ju.
Në vijim të këshillave të Qeverisë së Uellsit, ne do të përdorim të njëjtat udhëzime sikurse shtëpitë e kujdesit për të moshuarit. Kjo do të thotë se ju mund t'i mbani duart vizitorëve tuaj por nuk mund të përqafoheni ende me ta. Ne do të vazhdojmë të punojmë me autoritetet e shëndetësisë dhe do të rrisim kontaktin kur të jetë e sigurt për ta bërë këtë gjë. 
Ky testim është vullnetar sepse ju dhe vizitorët tuaj mund të ndiheni se nuk jeni ende të qetë për të pasur kontakt. Ne do t'ju kërkonim që të inkurajoni vizitorët tuaj që të bëjnë një test edhe në rast se ju nuk do të keni kontakt sepse mund të identifikohen raste të mundshme para se të futen në burg. Kjo do të ndihmojë në reduktimin e mundësisë për rritjen e masave të rrepta në regjimet tona në të ardhmen.
Vizitori juaj mund t'ju vizitojë edhe në rast se vendos të mos e bëjë testin, për sa kohë që nuk ka simptoma të COVID, por ai nuk mund të ketë kontakt fizik me ju.
Vizitori juaj duhet të bëjë një test përpara vizitës së tij dhe duhet të sjellë me vete një provë të rezultatit negativ, i cili mund të jetë një tekst ose një email nga NHS [Shërbimi Kombëtar i Shëndetësisë].
Në rast se vizita juaj duhet të shtyhet për shkak se rezultati i testit është pozitiv, vizita do të rezervohet sërish dhe nuk do të ndikojë ndaj vizitave që ju janë caktuar. 
Juve tashmë ju lejohet kontakti me personat nën 11 vjeç të cilët nuk kanë nevojë të bëjnë testin dhe kjo të vazhdojë.  


Informacion i mëtejshëm


Përse është i rëndësishëm testimi i vizitorëve?

Testimi është i rëndësishëm sepse ai do të: 
· Ndihmojë në zvogëlimin e përhapjes së virusit në burgje dhe komunitet 
· Mundësojë që burgu t'ju ndihmojë dhe mbështesë në rast se rezultoni pozitiv
· Na ndihmojë që të ruajmë të sigurt dhe të mbrojmë këdo.  
· Na mundësojë të shohim se si mund t'i përmirësojmë vizitat në të ardhmen 

A janë ata të detyruar të testohen?

Jo, ky është vullnetar dhe ne e dimë se disa nuk ndihen gati për kontakt të afërt me shumë njerëz në këtë moment. Në rast se ju nuk doni ta bëni testin, ata prapë munden t'ju vizitojnë por nuk do të munden të kenë asnjë kontakt me ju.
Në rast se vizitorët tuaj marrin pjesë, kjo do të ndihmojë që ta mbajmë COVID jashtë burgut dhe të sigurohemi që të vazhdojmë me lehtësimin e kufizimeve. 


A është e nevojshme që fëmijët e mi të marrin pjesë në testim?

Nuk është e nevojshme që fëmijët nën moshën 11 vjeç të marrin pjesë në testim dhe ju mund të keni kontakt me ta, 

Fëmijëve në shkollën e mesme do t'iu ofrohet një test, në përputhje me testimin në komunitet. Kjo është vullnetare dhe ata mund t'i bëjnë prapë vizitat e tyre në rast se nuk dëshirojnë të bëjnë testin. 

A është e nevojshme që t'i ndjek ende rregullat e distancimit social gjatë vizitës time?

Edhe pse ju mund të keni kontakt me personin që do të vizitoni, ju duhet të zbatoni ende masat e parandalimit të COVID që janë në fuqi. Kjo përfshin distancimin social nga persona të cilët nuk jeni duke i vizituar dhe që nuk kanë maskë për fytyrën.
Me kë mund të flas për këtë?
Do të jetë një anëtar i dedikuar i personelit që do të mbështesë programin e testimit në burgun tuaj. Ai do të veprojë si Pika e Vetme e Kontaktit (SPOC). SPOC është i gatshëm t'ju mbështesë dhe t'i përgjigjet çdo pyetje që mund të keni rreth këtij procesi. 

SPOC juaj është………………………………………………………………………….
Ju mund të flisni gjithashtu me çdo anëtar të njësisë apo punonjësin kyç/oficerin tuaj. Punonjësit e Mbështetjes së Testimit mund t'i përgjigjen gjithashtu pyetjeve tuaja.   
Marrja pjesë në këtë testim do t'ju ndihmojë juve dhe familjet tuaja që të jeni të sigurt. Gjithashtu, kjo do të na mundësojë që të shkojmë drejt një mjedisi me të lirshëm të vizitave në të gjitha burgjet.












